
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 9-Ի N 174-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 	
1. Ընթացիկ իրավիճակը և իրավական ակտի ընդունման անհրաժեշտությունը

Համաձայն ՀՀ կառավարության 2023 թվականի փետրվարի 9-ի N 174-Լ որոշման հավելված 2-ի 2.4-րդ գլխի 6-րդ կետով նախատեսված «Հանրային առողջապահության անվտանգության ազգային գործողությունների ծրագիրը հաստատելու մասին» ՀՀ կառավարության որոշման նախագիծը ՀՀ կառավարության աշխատակազմ ներկայացնելը» միջոցառման  համար սահմանված է վերջնաժամկետ 2024 թվականի փետրվարի 3-րդ տասնօրյակը, իսկ ՀՀ կառավարության 2021 թվականի նոյեմբերի 18-ի N 1902-Լ որոշման հավելված N 1-ի «Առողջապահության նախարարություն» բաժնի 19.2-րդ կետով այդ նույն միջոցառման կատարման համար նախատեսված է վերջնաժամկետ 2024 թվականի հոկտեմբերի 3-րդ տասնօրյակը: 
 «Հանրային առողջապահության անվտանգության ազգային գործողությունների ծրագիրը հաստատելու մասին կառավարության որոշման նախագծի մշակման համար անհրաժեշտ է գնահատել հանրապետությունում առկա ռիսկերը, բացերն ու նոր մշակել համապատասխան գործողությունների ծրագիր: Այդ գնահատման ճանապարհին կարևորագույն միջոցառում է Առողջապահության համաշխարհային կազմակերպության (ԱՀԿ) հետ համատեղ արտաքին գնահատումը: 2023 թվականի սեպտեմբեր-նոյեմբեր ամիսներին պետական կառավարման մարմինների կողմից իրականացվել է ինքնագնահատում, որից հետո դեկտեմբեր ամսին միջազգային փորձագետների հետ համատեղ արտաքին գնահատում: Արտաքին գնահատման արդյունքները ԱՀԿ-ի կողմից Առողջապահության նախարարությանը նախատեսվում է ներկայացնել  2024 թվականի հունվար ամսին, որը հիմք է հանդիսանալու «Հանրային առողջապահության անվտանգության ազգային գործողությունների ծրագիրը» մշակելու համար: 
Ուստի, ելնելով վերոգրյալից, առաջարկվում է ՀՀ կառավարության 2023թ. փետրվարի 9-ի N 174-Լ որոշման մեջ կատարել համապատասխան փոփոխություն և նախատեսված միջոցառման վերջնաժամկետը սահմանել ինչպես ՀՀ կառավարության 2021 թվականի նոյեմբերի 18-ի N 1902-Լ որոշման մեջ է սահմանված՝ 2024 թվականի հոկտեմբերի 3-րդ տասնօրյակ:
2. Առաջարկվող կագավորումների բնույթը
      Առաջարկվում է կատարել Հայաստանի Հանրապետության կառավարության 2023 թվականի փետրվարի 9-ի N 174-Լ որոշման Հավելված 2-ի  2.4-րդ գլխի 6-րդ կետով
նախատեսված միջոցառման կատարման համար սահմանված ժամկետի փոփոխություն, արդյունքում այն համապատասխանեցնելով ՀՀ կառավարության 2021 թվականի նոյեմբերի 18-ի N 1902-Լ որոշման հավելված N 1-ի «Առողջապահության նախարարություն» բաժնի 19.2-րդ կետով սահմանված նույն միջոցառման կատարման համար սահմանված ժամկետին:
   3.   Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի աշխատողների կողմից: 
5. Ակնկալվող արդյունքը
Ակնկալվում է համապատասխանեցնել ՀՀ կառավարության երկու տարբեր որոշումներով հաստատված միևնույն միջոցառման համար սահմանված տարբեր ժամկետները և ունենալ մեկ իրատեսական սահմանված ժամկետ: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Նախագծի ընդունումը բխում է  ՀՀ կառավարության   2021 թվականի նոյեմբերի 18-ի N 1902-Լ որոշմամբ հաստատված «Կառավարության 2021-2026 թվականների գործունեության միջոցառումների ծրագրի» հավելված N 1-ի «Առողջապահության նախարարություն» բաժնի 19.2-րդ կետից: 

